ФГБОУ ВО «БГПУ» им. М. Акмуллы

Центр развития одаренности школьников  
Татар теле буенча җаваплар
1. Бер югалган вакыт яңадан кайтмас.
1.Мәкальдәге сүзләр түбәндәге сүз төркеменә карыйлар:

Бер-гади сан,югалган –үткән заман сыйфат фигыль, вакыт –уртаклык  исем, яңадан – рәвеш, кайтмас – хикәя фигыль,билгесез киләчәк заманның юклык төре.
         2. Җөмлә кисәкләре:Вакыт–ия,кайтмас–хәбәр,бер югалган –аергыч,
яңадан – вакыт хәле.
3.”Вакыт” сүзенә  фонетик анализ: 
Ва-кыт –ике иҗек, беренче иҗек ачык,икенче иҗек ябык.Хәрефләр: “вэ”,”а”,”ка”,”ы”,”тэ”. Авазлар:[w],[а],[къ],[ы],[т].
[w]- яңгырау,саңгырау пары юк, өрелмәле,ирен –ирен тартыгы.

[а] – арткы рәт, иренләшмәгән, түбән күтәрелештәге, сузык аваз.
[къ] –саңгырау,яңгырау пары [гъ],кече тел,авыз тартыгы.
[ы] – арткы рәт,иренләшмәгән,урта күтәрелештәге, сузык аваз.

[т] – саңгырау,яңгырау пары [д],тел алды( тел –теш),авыз тартыгы.

4. Сүзләрнең синонимнары: югалган –үткән,узган; вакыт –мизгел,чор,аралык;
яңадан –башкача,кабат; кайтмас – әйләнеп  килмәс.
5. Әлеге тема белән бәйле фикерләр:
Кешенең  күңеле барысын да күтәрә,барысына да риза.Тик вакыт үтүенә,гомернең узып баруына гына күнегә алмый.Чөнки азагы һәркемгә билгеле,бер кеше дә Җиргә мәңгегә килми.Шуңа күрә вакытның кадерен белеп яшәргә тырышырга кирәк. Узган секундларны,сәгатьләрне кире кайтарып булмый. Бер көн дә,бер атна да, бер ел да бик тиз узып китә. Кеше гомере шулай сизелмичә гена үтә.Кемгә күпме бирелгәнлеген беркем дә белми.Эшләрне иртәгәгә калдырмаска өйрәнергә кирәк.Үзеңнән соң матур эшләрең белән якты исемең калсын!
2. Кроссвордны чишегез

1. Күк җисеме 

2. Өлкән ир туган 
3. Сөйләмнең иң кечкенә берәмлеге 

4. Нинди дә булса бер хезмәтнең иҗатчысы 

5. Бер үк исемдәге кеше 

6. Җөмләдә исем белән белдерелгән сүзне ачыклап килә торган иярчен кисәк 

7. Әкият герое, фарсы сүзе 

8. Хөр, бәйсез сүзенең синонимы 

9. Аңлы, зиһенле дигәнне белдерә торган сыйфат.

10. Мөстәкыйль сүз төркеме 

11. Кыйммәтленең антонимы 

12. Нәрсәнең дә булса үзенә хаслап кушылган исем, термин 
Әдәбият буенча җаваплар:
1. Халык авыз иҗатына хас  үзенчәлекләр:
а) Телдән –телгә күчеп яшәве белән аерылып тора һәм телдән сөйләнә  яки башкарыла торган иҗат.

б) Коллектив –күмәк иҗат,чөнки аны тудыруда һәм эшкәртүдә күп кенә халык вәкилләре  катнаша.Тыңлаучыларның күңеленә хуш килгәндә,ул телдән –телгә күчеп китә,шомара,камилләшә.

в) Күп вариантлылык. Телдән –телгә күчеп йөргәндә яки төрле кешеләр авызыннан сөйләгәндә, әсәрнең ниндидер бер вариантта гына яшәве мөмкин түгел.Ул төрле үзгәрешләргә дучар була.Моңа мисал итеп “Идегәй” дастанының,”Сак –Сок” бәетенең төрле вариантлары булганлыгын күрсәтергә мөмкин.

г) Халык авыз иҗатында сүз төп рольне уйнаса да,ул сүздән генә тора торган иҗат түгел,аерым жанрларда сүзне,музыканы,биюне,театраль тамашаны бергә берләштерә торган
иҗат та.

д) Традиционлылык һәм дәвамлылык.Ул традиция рәвешендә буыннан –буынга күчеп килә.

е) Милли характерда булуы.Бу үзенчәлек аның эчтәлегендә дә,шулай ук формасында да күренә.Татар халык иҗатында үзенчәлекле милли жанрлар да бар.Мәсәлән,бәет  белән мөнәҗәт.

2. Әкият ул –халык авыз иҗатының бик борынгы жанры,шул ук вакыт  та әлеге жанрга караучы тылсым һәм могҗизалы уйдырмага нигезләнгән,яки маҗаралы һәм гадәттән тыш хәлләргә –вакыйгаларга корылган фантастик әсәр.
3. Жанрлар һәм аларга туры килгән мисаллар: 
Б)Мәкаль - Мич башында җиләк пешми,

Чалкан ятып, шалкан үсми.

В) Татар халык әкияте - “Үги кыз” (тормыш –көнкүреш төренә керә)
А) Табышмак -Бар җирне кызылга буяр,

Әмма канга буямас.

Кайчан гына атса да ул,

Беркем куркып уянмас.(Җавабы: таң.)
4. Өзекләр алынган әсәрләрнең исемнәре һәм авторлары: 
1) Каюм Насыйри “Әбүгалисина” -“Шулай ул киез астына салынган бер бит кәгазьнең калынлыгын да сизгән, имеш”. 

          2)Габдулла Тукай “Шүрәле” - “Нәкъ Казан артында бардыр бер авыл –   Кырлай диләр;”.
3)Татар халык әкияте “Үги кыз” - “Кызларның берсе үги булганга, аны бер дә яратмаганнар”. 
4) Фатих Әмирхан “Нәҗип” -“Мәрфуга апа дип без үзебезнең күрше Габдрахман абзыйның олы кызын йөртәбез”. 
5. Габдулла Тукайга “Моннан соң Габдулла әфәндедән чын, саф татар телендә язылган озын-озын поэмалар көтәбез” дип Фатих Әмирхан үзенең бәяләмәсендә яза.
6. “Яңа Кисекбаш” һәм “Иске Кисекбаш” арасындагы охшаш һәм аермалы яклар:
  -Үз әсәренә Габдулла Тукай халыкка яхшы таныш булган “Иске Кисекбаш”ның төзелешен өлге итеп ала,әмма аңа яңа эчтәлек сала. Моның өчен ул “Кисекбаш” китабындагы образларны “Кофер почмагы”ндагы кешеләр белән алыштыра. Киселгән баш –шул вакыттагы бер татар кешесе.

 -Дию пәрие –татар әкиятләрендә була торган иң куркыныч образ. “Иске Кисекбаш”ка да ул шуннан килеп кергән.Шуңа күрә ул –фантастик әсәр. Тукай да сатирик поэмасын әкият кебек итеп яза. Ләкин анда катнашучылар ның һәммәсе дә татар тормышында булган шәхесләр.Мәсәлән,Гайнан – шагыйрь аны Дию урынына куеп сурәтли.
 - Поэмада реаль тормыш белән фантастика бергә аралаша.”Иске Кисекбаш” әсәрендә тискәре образ бары Дию генә.Бүтән барлык геройлар шушы явыз көч белән көрәшәләр. Ә Тукай әсәрендә  бер уңай образ да юк.Хәтта Карәхмәт тә мактанчык герой булып күренә.

     -  “Иске Кисекбаш” әсәре пәйгамбәрне зурлый,ислам диненә хөрмәт уятуны максат итеп куя,ә Тукайның әсәрендә кайбер дин әһелләре тәнкыйть ителә.
  - Тукайның төп тәнкыйть объекты –татар үзе. Лирик герой автор белән туры килә,ул –үз фикерле,милләтен кайгыртучы герой. Проблема әсәрнең исеменә салынган –яхуд Яңа Кисекбаш. Элек тә бу проблема булган.Идеясе –татар үз тормышын кайгыртып яшәргә тиеш.Киселгән баш кире урынына утырмый. 

Татарның гәүдәсе бар,башы (җитәкчесе) юк. Милләт башын кисү авыр түгел.

 -Әсәрнең теле катлаулы,алынмалар,сынландырулар күп очрый. 

 - Габдулла Тукайның “Печән базары яхуд  Яңа Кисекбаш” поэмасы безне    үз тормышыбызга тәнкыйть белән карарга,файдалы,кызыклы итеп яшәргә    өйрәтә.
7. Бу өзек Гаяз Исхакыйның”Кәҗүл читек” хикәясеннән.Монда сүз кәҗә тиресеннән эшләнгән (кәҗүл) читек турында бара. “Аның саурысы синең апаңның намазлык чигә торган үрнәге кебек чәчәкле була.

Аның олтаны – болгар отаны, кырыеннан киселгән. Ярып ук киселгән. Үзе кып-кызыл төсле. Кура җиләге төсле кызыл түгел, зияб (кызылтүш) төсле кызыл.

Аның балтыры шадраланып тора, чем кара.”
8. Кәрим Тинчурин башлангыч белемне үз якларындагы мәдрәсәдә ала.Аннан соң унөч яшендә Казанга килә.Бик күп авырлыклар аша үтеп, үз заманында әйбәт уку йорты булып исәпләнгән,дөнья белемнәре дә укытыла торган “Мөхәммәдия” мәдрәсәсенә укырга керә.
9. Һади Такташның “Мокамай” шигырендәге төп геройның прототибы  -аның балачак дусты Мөхәммәтҗан була.
10. Бакча эчендә госпиталь,

Ишекләре язулы, – дигән юллар белән Фатих Кәримнең “Кыңгыраулы яшел гармун” поэмасы башлана.

